
ᓈᓴᐅᑎᓕᒃ 1:  
ᓄᓇᒥ ᐊᑐᕐᓂᕐᒧᑦ ᐊᑐᐊᒐᐃᑦ 

ᓄᓇᓕᒃᒧᑦ ᐸᕐᓇᐅᑎᖓᑦ ᕼᐊᓚᑯᖏᑦᑕ 

ᐃᒡᓗᓕᒑᕐᔪᒃᒥᐅᑦ 

 

 

ᓇᓗᓇᐃᑯᑕᖅ 1 - ᐱᒋᐊᕈᑎᖏᑦ 

 

 

1.1 ᓱᓇᒥᒃ ᐱᑦᔪᑎᖃᕐᖢᑎᒃ ᐸᕐᓇᐅᑕᐅᕙᑦ 

 

ᐱᑦᔪᑎᖃᕐᑐᖅ ᑕᒪᓐᓇ ᐃᒡᓗᓕᒑᕐᔪᑉ ᐸᕐᓇᐅᑎᖏᑦ ᓴᕿᑕᐅᖁᑉᓗᒋᑦ ᑲᑎᒪᔨᑯᑦ ᐱᖁᔭᖏᑦ 

ᐊᐅᒪᑦᑎᔪᓐᓇᖁᑉᓗᒋᑦ ᐊᖏᓕᕐᐸᑦᓕᐊᓂᖓᓄᑦ ᕼᐊᓚᑯᑦ ᓄᓇᖓᑦ ᐅᑭᐅᓄᑦ 20-ᓄᑦ - ᑎᑭᑦᓗᒍ  

2039 - ᐊᑐᕆᐊᖃᕐᓂᐊᕐᑕᖏᑦ ᐊᒻᒪᓗ ᐱᔪᒪᔭᖏᑦ ᓄᓇᓕᐅᑉ. ᐸᕐᓇᐅᑦ ᑕᒪᓐᓇ 

ᓴᕿᑕᐅᓚᐅᕐᑐᖅᓄᓇᓕᐅᑉ ᐃᓄᖏᑦ ᑐᓴᕐᑎᑕᐅᓚᐅᕐᖢᑎᒃ. ᓄᓇᓕᒃ ᐸᕐᓇᐅᑎᖏᑦ ᐊᑐᕐᑕᐅᑉᓗᑎᒃ 

ᐊᕿᓱᕐᑕᐅᖃᑦᑕᓚᐅᕐᑐᑦ, ᐱᖃᑖᒍᑦᓗ ᓄᑖᕐᓂᒃ ᓴᕿᑦᑐᒃᓴᓂᒃ ᕿᓂᕐᖢᑎᒃ, ᐊᑐᕈᒪᔭᖏᑦ ᐊᒻᒪᓗ 

ᐃᓕᑕᕆᓯᒪᔭᖏᑦ ᓄᓇᓕᐅᑉ.   

 

 

1.2 ᑐᕌᕐᑕᖏᑦ ᓯᕗᓂᒃᓴᒧᑦ ᓄᓇᓕᒃᒧᑦ ᐸᕐᓇᐅᑎᑦ 

 

ᓄᓇᓕᒃᒧᑦ ᐸᕐᓇᐅᑎᑦ ᐱᖁᔭᖏᑦ ᓴᕿᑕᐅᓯᒪᔪᑦ ᓄᓇᓕᐅᑉ ᐃᓗᐊᓂ ᐊᑐᕐᓂᐅᔪᑦ ᐊᒻᒪᓗ 

ᑕᐅᑐᒃᑕᐅᔪᑦ ᓯᕗᓂᒃᓴᒧᑦ ᐊᖏᓕᕐᐸᑦᓕᐊᓗᓂ ᓄᓇᓕᒃ ᖃᓄᐃᓕᖓᒋᐊᖃᕐᓂᖏᑦ. ᑐᕋᒐᒃᓴᖏᑦ 

ᓴᕿᑕᐅᓚᐅᕐᐳᑦ ᐊᕐᓇᐃᓂᑯᑦ  :   

 

1) ᐊᖏᓕᕐᐸᑦᓕᐊᓂᖓ ᐊᕿᐅᒪᑦᑎᐊᕐᓗᒍ ᐊᒻᒪᓗ ᑕᑯᕋᓐᓂᕐᓗᓂ, ᐅᓗᕆᐊᓇᕐᑐᖃᖏᑦᓗᓂ, 

 ᓴᓇᑦᑎᕆᐊᕐᓂᕐᓴᐅᓗᓂᓗ, ᐊᒻᒪᓗ ᓄᓇᓕᒃ ᑕᑯᕋᓐᓂᕐᓂᕐᓴᐅᓂᐊᕐᒪᑦ ᐊᑐᕐᑕᐅᔪᑦ ᐊᒻᒪᓗ 

ᐃᓕᖁᓯᑐᖃᖏᑦ.   

 

2) ᐊᑐᕐᑕᐅᖁᑉᓗᒋᑦ ᐊᑐᕐᑕᐅᒋᐊᖃᕐᑐᑦ ᐊᒻᒪᓗ ᐊᑦᔨᒋᖏᑦᑐᑦ ᓴᕿᐸᑦᓕᐊᓂᐊᕐᑎᑦᓗᒋᑦ 

ᐱᕈᕐᐸᑦᓕᐊᓂᖓᓂ ᓄᓇᓕᒃᓗ ᐊᓯᔨᕐᐸᑦᓕᐊᑎᑦᓗᒍ.   

 

3) ᐊᑐᕐᑕᐅᓂᕐᓴᐅᓕᕐᓗᑎᒃ ᐸᕐᓇᐅᑎᑦ ᓴᓇᕈᑕᐅᓗᑎᒃ ᐊᕿᐅᒪᑦᔪᑕᐅᕚᑦᓕᕐᓂᐊᕐᒪᑕ ᓄᓇᐅᑉ 

ᐊᑐᕐᑕᐅᓂᒃᓴᖓᓄᑦ ᐊᒻᒪᓗ ᓄᓇᓕᒃ ᐱᕈᕐᐸᑦᓕᐊᑎᑦᓗᒍ.   

 

4) ᓴᓇᔭᐅᔭᑦᓕᐊᓗᑎᒃ ᓄᓇᓕᒃᒥ ᐊᑐᕐᑕᐅᓂᕐᓴᐅᔪᑦ ᐱᓕᕆᖃᑕᐅᓗᑎᒃ ᐊᒻᒪᓗ ᐃᑲᔪᕐᑐᐃᓗᑎᒃ 

ᓴᓇᔭᒃᓴᓂᒃ ᐊᒻᒪᓗ ᓄᓇᓕᐅᑉ ᐱᕙᑦᓕᐊᔪᑎᒃᓴᖏᓐᓂᒃ.   

 

5) ᓴᐳᑦᔭᐅᓯᒪᓗᒋᑦ ᓄᓇᐅᑉ ᓄᓇᑦᑎᐊᕙᐅᓂᖓ “ᓄᓇ”, ᓴᐳᑦᔭᐅᓯᒪᓗᓂ ᑕᑯᕋᓐᓂᕐᓂᖓ 

ᐃᒪᐅᑉ, ᐊᒻᒪᓗ ᓱᖁᓯᕐᑕᐅᓯᒪᖏᑦᓗᓂ ᐃᒪᖅ ᑕᓰᑦᓗ ᐊᒻᒪᓗ ᐃᓄᐃᑦ ᐊᑐᕐᐸᒃᑕᖏᑦ 

ᐱᖁᓯᑐᖃᐃᑦ ᐊᑐᕐᑕᐅᓂᖏᑦ.   

1.3 ᐊᐅᓚᑕᐅᓂᖓ ᐸᕐᓇᐅᑕᐅᔪᑦ 

 

 ᓄᓇᓕᖕᒧᑦ ᐸᕐᓇᐅᑦ ᐊᑐᓕᖅᑎᑕᐅᓯᒪᔪᖅ ᒪᓕᒐᕋᓛᖅᑎᒍᑦ. ᐊᓯᙳᖅᑎᕆᔭᐅᔪᓐᓇᕋᔭᖅᑐᖅ 

ᐋᖅᑭᒋᐊᕐᓗᒋᑦ ᒪᓕᒐᕋᓛᑦ ᒪᓕᒡᓗᒍ ᓄᓇᕗᑦ ᐸᕐᓇᐃᓂᕐᒧᑦ ᐱᖁᔭᖓᑦ. ᓄᓇᓕᖕᒧᑦ ᐸᕐᓇᐅᑦ 

ᕿᒥᕐᕈᔭᐅᔭᕆᐊᓕᒃ ᐊᒻᒪ ᓄᑖᙳᖅᑎᖅᑕᐅᕙᒡᓗᓂ ᑕᓪᓕᒪᑦ ᐅᑭᐅᑦ ᐊᓂᒍᕌᖓᑕ 

ᐊᑐᕆᐊᖃᖅᑎᑕᐅᖕᒪᑦ ᑕᐃᑰᓇ ᓄᓇᕗᑦ ᐸᕐᓇᐃᓂᕐᒧᑦ ᐱᖁᔭᖓᑦᑎᒍ. ᓇᓗᓇᐃᔭᐃᓂᖅ 

ᐊᒡᒍᖅᑐᖅᓯᒪᔪᑦ ᑭᒡᓕᒥᒃ ᒪᓕᒐᕋᓛᖓᑦ ᐊᑐᓕᖅᑎᑕᐅᓂᐊᖅᑐᖅ ᐱᔾᔪᑎᒋᑉᓗᒍ ᐊᑐᓕᖅᑎᑦᑎᓂᕐᒥᒃ 

ᓇᓗᓇᐃᔭᑦᑎᐊᖅᓯᒪᔪᒥᒃ ᐊᑐᐊᒐᓂᒃ ᑐᙵᕝᕕᖃᕐᓗᑎᒃ ᓄᓇᓕᖕᒧᑦ ᐸᕐᓇᐃᓂᕐᒥᒃ. 

ᒪᑭᑎᑕᐅᕙᓪᓕᐊᔪᑦ ᑕᒪᕐᒥᒃ ᒪᓕᒋᐊᖃᖅᑐᑦ ᐱᔾᔪᑎᖓᑕ ᓄᓇᓕᖕᒧᑦ ᐸᕐᓇᐅᒻᒥᒃ ᐊᒻᒪ 

ᓇᓗᓇᐃᔭᐃᓂᖅ ᑭᒡᓕᒥᒃ ᐊᒡᒍᖅᑐᖅᓯᒪᔪᑦ ᒪᓕᒐᕋᓛᓂᒃ.  

ᐊᑐᕆᐊᖃᕐᑐᖅ 2- ᐃᓄᒋᐊᒃᓂᖏᑦ ᐊᒻᒪᓗ ᖃᑉᓯᓂᒃ ᐃᒡᓗᖃᕆᐊᖃᕐᓂᖅ 

 

ᑖᓐᓇ ᐸᕐᓇᐅᑦ ᓴᖅᑭᑎᑦᑎᔾᔪᑕᐅᓇᔭᖅᐳᖅ  

 

• ᐊᕐᕕᓂᓖᓪᓗ ᒪᕐᕈᖕᓂᒃ (8) ᐃᓂᒃᓴᓂᒃ ᓄᑖᓂᒃ ᐃᒡᓗᖃᕐᕕᐅᔪᒃᓴᐅᓗᓂ ᐅᐊᓕᓂᐅᑉ ᓂᒡᒋᐅᑉᓗ 

ᐊᑯᓐᓂᖓᓂᒃ ᐃᒻᒥᖅᑕᐃᓯᒪᔪᖅ ᐃᒥᖅᑕᕐᕕᐅᑉ;  

 

• 12ᐃᒡᓗᖃᕐᕕᒃᓴᓂᒃ ᐊᒻᒪ ᑮᓇᐅᓕᐅᕐᕕᐅᖃᑦᑕᖅᑐᓂᒃ ᐃᓂᒃᓴᕐᒥ ᑕᐃᑲᙵᑦ ᓂᒡᒋᕐᒥ ᐊᒻᒪ ᓂᒡᒋᖅ 

ᐅᐊᓕᓂᐅᑉ ᐊᑯᓐᓂᖓᓂᒃ ᖃᐅᒻᒪᖅᑯᑎᓕᕆᕝᕕᖕᒥ;  

 

• ᑕᓪᓕᒪᓂᒃ (5) ᑮᓇᐅᔾᔭᒃᓴᐅᑎᖃᕐᕕᒥᒃ ᐃᓚᖓᓂᒃ ᐅᐊᓕᓂᕐᒥ ᑕᓯᐊᓛᑉ ᒥᕐᓵᓂ, ᓄᓇᓕᖕᒧᑦ 

ᐊᑐᖅᑕᐅᔪᓐᓇᖅᑐᖅ ᐃᓂᒃᓴᖅ ᐊᑐᖅᑕᐅᔪᒃᓴᐅᓗᓂ ᕼᐋᒻᓚᑦ ᑎᑎᕋᕐᕕᒃᓴᖓᓂᒃ; ᐊᒻᒪ 

 

• ᒪᕐᕉᒃ ᐃᓂᒃᓵᒃ ᓴᓇᕝᕕᐅᓗᑎᒃ, ᖃᑉᓯᐅᑎᒋᓂᖏᑦ ᐃᓂᒃᓴᑦ, ᖃᓂᒋᔭᖓᓂᒃ ᐅᖅᓱᐊᓗᖃᕐᕕᒃ. 

 

ᐊᑐᐊᒐᐃᑦ ᑲᑎᒪᔨᓄᑦ ᐅᑯᐊᖑᕗᑦ:   

 

a) ᐸᕐᓇᐃᓗᑎᒃ ᑐᕌᖓᔪᓄᑦ 2039-ᒧᑦ ᐊᒥᓲᑎᒋᓂᖃᖅᑐᒧᑦ 670 ᐃᓄᖕᓂᒃ ᐊᒻᒪ 67 ᓄᑖᓂᒃ 

ᐃᒡᓗᕐᔪᐊᓂᒃ ᐱᑕᖃᕆᐊᖃᕐᓂᐊᖅᑐᖅ ᒪᓕᒡᓗᒍ ᖃᑉᓯᐅᑎᒋᓂᖏᑦᑕ ᐃᓄᐃᑦ ᐊᒻᒪ ᑲᒪᒋᔭᐅᓗᓂ 

ᒫᓐᓇᐅᔪᖅ ᐸᖕᒥᐅᓗᐊᖅᑐᓂ  

 

b) ᐊᔭᒃᑐᕐᓗᒋᑦ ᐊᒻᒪ ᐋᖅᑭᒃᓱᐃᓗᑎᒃ ᑲᑎᖅᓱᖅᓯᒪᔪᓂᒃ, ᑐᐊᕕᕐᓇᖅᑑᑎᒋᔭᐅᓗᓂ ᐊᒻᒪ 

ᓴᖅᑭᑎᑦᑎᒃᑲᓐᓂᕐᓗᑎᒃ ᐃᓂᒃᓴᓂᒃ ᓄᓇᓕᐅᑉ ᐃᓗᐊᓂ ᑕᐃᒫᒃ ᓄᓇᒥᒃ ᓱᕈᐃᓗᐊᖅᑕᐃᓕᓗᑎᒃ 

ᖃᓂᒋᔭᖓᓂᒃ ᓄᓇᓕᐅᑉ.   

 

c) ᐊᑐᐃᓂᓇᐅᑎᑦᑎᓗᑎᒃ ᐱᕕᒃᓴᓂᒃ ᓄᓇᓕᖕᒧᑦ, ᑮᓇᐅᓕᐅᕐᕕᐅᓂᐊᖅᑐᓂ ᐊᒻᒪ 

ᓴᓇᕕᒃᓴᐅᓂᐊᖅᑐᓂᒃ ᓴᖅᑭᑦᑎᓗᑎᒃ ᓇᓗᓇᐃᔭᐃᓗᑎᒃ ᐃᓂᒃᓴᓂᒃ ᐊᑑᑎᖃᕐᓂᐊᖅᑐᓂᒃ 

ᑕᐃᒪᐃᑦᑐᓂᒃ ᒪᑭᑎᑦᑎᓂᐊᕐᓗᑎᒃ.  

 

d) ᓄᓇᓕᖕᒥ ᐱᕙᓪᓕᐊᑎᑦᑎᓂᖃᕆᐊᖃᙱᓚᖅ ᑕᓯᐊᓘᑉ ᐅᐊᖕᓇᖓᓂ ᐊᐳᑎ ᐊᐱᓗᐊᖃᑦᑕᕐᒪ ᐊᒻᒪ 

ᒪᓂᙱᓗᐊᕐᒪᑦ.   

 

e) ᑲᑎᒪᔨᑦ ᓄᑖᕐᒥᒃ ᐃᒡᓗᒃᓴᓂᒃ ᐱᒋᐊᖅᑎᑦᑎᓗᑎᒃ ᓇᓗᓇᐃᔭᖅᓯᒪᔪᓂᒃ ᐅᑯᓂᖓ:   

 

i. ᓯᕗᓪᓕᖅ 1: ᑐᒃᑐᑦᑖᕋᓛᑉ ᐊᕕᒃᑐᖅᓯᒪᓂᖓᑦ, ᐃᓂᖃᖅᑐᖅ ᖃᐅᒻᒪᖅᑯᑎᓕᕆᕝᕕᐅᑉ 

ᓂᒡᒋᖓᓂᒃ.  

 

ii. ᑐᒡᓕᐊ 2: ᐅᐊᖕᓇᖓᓂ ᐊᕕᒃᑐᖅᓯᒪᓂᖓᑦ, ᐃᓂᖃᖅᑐᖅ ᖁᑦᑎᖕᓂᖅᓴᒥᒃ ᖃᐃᖅᑐᒥ 

ᐅᐊᓕᓂᖅᐸᓯᖕᒥ ᓄᓇᓕᐅᑉ.  

ᓇᓗᓇᐃᑯᑕᖅ 3 - ᑕᒪᐃᓐᓄᑦ ᑐᕋᖓᔪᖅ ᐱᖁᔭᖅ 

 

 

ᑕᑯᐊᑦ ᐱᖁᔭᐃᑦ ᐊᑕᓃᑦᑐᑦ ᑲᑎᒪᔨᑦ ᐱᖁᔭᖏᑦ ᑐᕋᖓᕗᑦ ᕼᐊᓚᑯᑦ ᓄᓇᖁᑎᖓ ᓴᓇᕕᐅᓂᐊᕐᑎᑦᓗᒍ 

ᓄᓇᒥᒃ ᐊᕿᑕᐅᓯᒪᔪᖃᖏᑲᓗᐊᕐᑎᑦᓗᒍ:  

 

1) ᑐᖓᕕᓕᐅᕐᑕᐅᓂᐊᕐᑐᑦ ᐊᕿᑕᐅᓯᒪᖃᑦᑕᖅᓂᐊᕐᐳᑦ ᐅᑯᐊᑦ ᐱᖁᔭᑦ ᐊᑐᕐᓗᒋᑦ ᒪᓕᒃᓗᒋᑦ:  

  

a) ᐃᒥᕐᑕᕐᓂᕐᒧᑦ ᑯᕕᕋᐃᓂᕐᒧᑦᓗ ᐊᑐᕐᑕᐅᔪᒃᓴᑦ ᐊᕿᐅᒪᑦᑎᐊᕆᐊᖃᕐᐳᑦ ᐃᒡᓗᑦ ᓯᓚᑕᓂ 

ᐊᕙᒻᒧᑦ ᐊᑐᕐᑕᐅᔪᓐᓇᕐᓗᑎᒃ, ᐊᔪᕐᓇᖏᑉᐸᑦ.  

 

b) ᓄᑕᓄᑦ ᐃᒡᓗᓕᐅᕐᓯᒪᓂᐊᕐᑐᓄᑦ ᐊᕿᐅᒪᒋᐊᖃᕐᐳᑦ, ᐊᔪᕐᓇᖏᑉᐸᑦ, ᐃᓯᑕᕐᕕᖏᑦ ᐅᑯᐊᑦ 

ᐅᒃᖁᐊᓃᑕᐃᓕᓗᒋᑦ ᐱᕐᓯᕋᖓᑦ ᐊᐳᑦᐅᖃᑦᑕᖅᓂᐊᖏᒻᒪᑕ ᐊᓂᕕᐅᑕᕐᑐᑦ 

ᐃᓯᕐᕕᐅᑕᕐᑐᑦᓗ.   

 

c) ᐃᒡᓗᔪᐊᑦ ᓴᓇᔭᐅᓂᐊᕐᑐᑦ 500 ᒥᑕᒥᑦ ᐊᖏᓂᕐᓴᐅᒃᐸᑕ ᖃᐅᔨᓴᕐᑕᐅᑦᑎᐊᕆᐊᖃᕐᑐᖅ 

ᐊᓄᕆᒧᑦ ᐅᔭᐅᒪᓗᐊᖏᑲᓗᐊᕆᐊᒃᓴᖓᓂᒃ ᐊᕙᑕ ᖃᓂᒋᔭᖓ. ᐊᓄᕆ ᖃᐅᔨᓴᕐᑕᐅᓗᓂ 

ᐊᕿᓱᐃᔨᐅᔪᒥᑦ.   

 

d) ᑯᒃᕖᑦ ᐃᓕᔭᐅᒋᐊᖃᕐᐸᑕ, ᐃᓕᔭᐅᓂᐊᕐᐳᑦ ᑐᖓᕕᒃᓴᐃᑦ ᖃᓂᒋᔭᖓᒎᕐᓯᒪᔪᑦ.   

 

e) ᑐᖓᕕᒃᓴᐅᑉ ᐃᓚᖓᒍᑦ ᓯᐅᕿᕐᑕᐅᒋᐊᖃᕐᓂᖓᒍᑦ, ᑯᒃᕕᖃᕆᐊᖃᕐᐳᖅ ᑐᕋᖓᓗᒍ 

ᑯᕐᓂᖓ ᐊᑉᖁᑎᓄᑦ. ᐊᓯᐊᒍᑦ ᐊᕿᑕᐅᑐᐃᓐᓇᕆᐊᖃᕆᕗᖅ ᐊᕿᓱᐃᔨᒥᑦ. ᐊᔪᕐᓇᖏᑉᐸᑦ, 

ᑯᒃᐸᑦᓕᐊᔪᖅ ᐃᒡᓗᑦ ᒥᒃᓴᓐᓄᑦ ᑯᒃᐸᑦᓕᐊᒋᐊᖃᖏᓚᑦ.   

 

f) ᐊᖁᑎᑦ ᓯᓕᒃᓯᒋᐊᕐᑕᐅᑐᐃᓐᓇᕆᐊᖃᕐᐅᑦ ᓴᓇᔭᐅᔭᑦᓕᐊᓂᖏᓐᓂ ᐅᕙᓘᓐᓃᑦ 

ᓴᓇᔭᐅᕙᑦᓕᐊᑎᑦᓗᒋᑦ ᑐᖓᕕᒃᓴᐃᑦ ᐅᑉᖁᑎᑦ ᐊᑕᐅᓯᐅᕕᑦᓗᐊᑦ ᑐᖓᓂ 16 ᒥᑕ 

ᓯᓕᒃᓂᖃᕐᐸᑕ.  

 

2) ᕼᐊᓚᑯᑦ ᑎᒍᒥᐊᕐᓂᐊᕐᐸᖓᑦ ᓴᓇᔭᐅᑲᓐᓂᕐᓂᐊᕐᑐᑦ ᐸᕐᓇᐅᑕᐅᔪᑦ ᓄᑕᐅᖏᓐᓂᕐᓴᓄᑦ 

ᓴᓇᔭᐅᓯᒪᔪᓄᑦ ᐃᒡᓗᓕᐅᕐᓯᒪᔪᑐᖃᐃᑦ ᓇᔪᕐᑕᖏᓐᓄᑦ ᐊᕿᒋᐊᕆᐊᖃᕐᓂᕐᐸᑕ ᑐᖓᕖᑦ 

ᖃᓂᒋᔭᖏᑦ, ᐊᒻᒪᓗ ᐃᒡᓗᕐᔪᐊᑦ ᐊᑉᖁᑎᑦᓗ, ᐊᓯᖏᑦᓗ ᓄᑕᐅᓗᑎᒃ ᐅᕙᓗᓐᓂᑦ ᐱᕐᑕᐅᓗᑎᒃ, 

ᐊᑉᖁᑎᑦ ᐊᕿᐅᒪᑦᑎᐊᕐᓂᕐᓴᐅᖁᑉᓗᒋᑦ, ᐊᒻᒪᓗ ᐊᐱᔭᓗᐊᕐᓂᖏᑦ, ᐊᒻᒪᓗ ᐃᑯᐊᒪᒃᑐᓕᕆᓂᖅ 

ᐃᓛᑯᕐᓗᒍ.   

 

3) ᕼᐊᓚᑯᑦ ᐃᓱᒪᒃᓴᕐᓯᐅᕈᑎᖃᕈᓐᓇᕐᑐᑦ ᐊᑉᖁᑎᑦ ᐊᑎᓕᕐᑐᕐᑕᐅᓂᒃᓴᖏᓐᓄᑦ ᐸᐃᓛᓕᐅᕐᕆᐊᒃᓴᖅ 

ᓯᕗᓂᒃᓴᒥ 

 

4) ᐃᓱᒪᒃᓴᕐᓯᐅᑕᐅᒋᐊᖃᕐᑐᑦᑕᐅᖅ ᑕᒪᑯᐊᑦ ᑯᒃᕕᓕᐅᕐᓯᒪᔪᓄᑦ ᐸᕐᓇᐅᑎᑦ ᐊᒻᒪᓗ ᐃᓚᒋᐊᕐᓗᒍᖃᐃ 

ᐊᐳᑕᐃᔭᐃᓂᕐᒧᑦ ᒪᓕᒐᕐᒥᒃ.  

5) ᕼᐊᓚᑯᑦ ᐊᐳᑕᐃᔭᐃᖃᑦᑕᖅᓂᐊᕐᐳᑦ ᐊᐱᓚᖏᓐᓂᐅᔪᒧᑦ ᐱᕐᓯᕋᖓᑦ ᐊᐱᓗᐊᖃᑦᑕᖅᓂᐊᖏᒻᒪᑦ 

ᐊᒻᒪᓗ ᐅᐱᖓᑯᑦ ᐊᐅᒃᐸᑦᓕᐊᓕᕋᖓᑦ ᑯᒃᐸᑦᓕᐊᓂᕐᓴᐅᖁᑉᓗᒍ ᑯᒃᕕᓕᐅᕐᓯᒪᔪᑎᒍᑦ ᐅᕙᓗᓐᓂᑦ 

ᐃᒪᕐᒧᑦ. 

 

6) ᕼᐊᓚᑯᑦ ᐊᐳᑕᐃᔭᐃᖃᑦᑕᖅᓂᐊᖏᓚᑦ ᑲᑎᑦᑎᕙᑦᓕᐊᓗᑎᒃ ᐅᖓᓯᒃᓂᖃᕐᓗᒍ ᑕᒪᓂ 30.5 ᒥᑕ 

(100 ᐆᒃᑐᕋᐅᑎᑦ) ᐃᒪᕐᒥᑦ.  

 

7) ᕼᐋᒻᓚᒃᑯᑦ ᐃᓱᒪᒃᓴᖅᓯᐅᕐᓗᑎᒃ ᑕᑭᒡᓕᒋᐊᕐᓗᓂᔾᔪᒃ ᐊᐱᑦᑕᐃᓕᔾᔪᑎ 

ᐊᐱᓗᐊᖅᑕᐃᓕᒪᑎᑦᑎᔾᔪᑕᐅᓂᐊᕐᓗᓂ ᓄᓇᓕᖕᒧᑦ.   

 

8)  ᑐᖓᐅᓯᒪᑦᑕᐃᓕᓗᒍ ᐅᖓᓯᒃᓂᖓ 30.5 ᒥᑕ (100 ᐅᒃᑐᕋᐅᑦ) ᐃᒪᕐᒥᑦ, ᑭᓯᐊᓂᒃᓕ 

ᐊᔪᕐᓇᖏᑎᑕᐅᒃᐸᑦ ᕼᐊᓚᑯᓐᓂᑦ.  

 

9) ᐊᑐᓗᐊᕐᓂᕆᔭᖏᑦ ᑕᒪᑯᐊᑦ ᐅᕙᓗᓐᓂᑦ ᑐᓴᐅᒪᑎᑦᑎᓂᕐᒧᑦ ᐊᑐᕐᑕᐅᔪᑦ 

ᐃᓕᔭᐅᓯᒪᖃᑕᐅᒋᐊᖃᕐᐳᑦ ᐸᕐᓇᐅᑕᐅᓄᑦ ᓄᓇᓄᑦ. ᑕᒪᑯᐊᑦᓗ ᐊᑉᖁᑎᑦ ᐊᑕᐅᓯᐅᕕᑦᓗᐊᑦ 

ᐊᕿᑕᐅᓯᒪᖃᑕᐅᒋᐊᖃᕐᐳᑦ ᑐᓴᐅᒪᑎᑦᑎᓂᕐᒧᑦᓗ ᓴᕕᒐᐅᔭᐃᑦ ᐃᓕᓯᒪᖃᑕᐅᓗᒋᑦ ᓇᐸᖁᑎᑦ 

ᐊᑉᖁᑎᑦ ᓴᓂᕋᒍ ᐃᓂᒃᓴᖃᕐᑎᑕᐅᓗᑎᒃ, ᑕᒪᑯᐊᑦ ᐊᕙᑕᓂᑦ ᐊᕿᓱᐃᖃᑦᑕᖅᑐᑦ 

ᐊᑐᕐᑕᐅᓂᒃᓴᖏᓐᓄᑦ ᐊᖏᖃᑎᒋᒃᓯᒪᒋᐊᖃᕐᐳᑦ.   

 

10) ᕼᐊᓚᑯᑦ ᓴᐳᑎᓯᒪᒋᐊᖃᕐᐸᖏᑦ ᐃᓗᕕᖃᕐᕖᑦ ᐊᒻᒪᓗ ᐃᑦᑕᕐᓂᑕᕐᑕᖃᐅᕐᑐᑦ ᐱᖁᑎᑐᖃᖃᐅᕐᑐᑦᓗ 

ᐊᒃᑐᕐᑕᐅᓯᒪᒋᐊᖃᖏᓚᑦ ᓄᓇᑦ ᓱᖁᓯᕐᑕᐅᒋᐊᖃᖏᓚᑦᓗ.   

 

11) ᕼᐊᓚᑯᑦ ᐅᖃᐅᔨᓯᒪᒋᐊᖃᕐᐳᑦ ᓴᓇᕕᐅᓂᐊᕐᑐᑦ ᑕᒪᑯᐊᑦ ᐅᖅᓱᐊᓗᒃᑐᓗᐊᕋᔭᕐᑐᓂᑕᐃᓕᒋᐊᕐᓗᒋᑦ 

ᐊᒻᒪᓗ ᐅᒪᖁᑎᓂᒃ ᐊᑐᓗᐊᕐᑕᐃᓕᓂᕐᒥᑦᓗᒋᑦ ᖃᐅᔨᓴᕐᑕᐅᓯᒪᒋᐊᓖᑦ.   

 

12) ᕼᐊᓚᑯᑦ ᓯᕗᓂᒃᓴᒧᑦ ᐃᓱᒪᒃᓴᕐᓯᐅᕆᐊᖃᕐᐳᑦ ᐊᕿᓱᐃᓂᐊᕐᑎᑦᓗᒋᑦ ᐊᑐᕐᑕᐅᔪᒃᓴᓂᒃ ᓯᕗᓂᒃᓴᒥᓗ 

ᓯᓚᑉ ᐆᓇᕐᓯᕙᑦᓕᐊᓂᖓ ᐃᓱᒪᒋᓗᒍᐳ ᐃᓂᒃᓴᓂᒃ ᕿᓂᖃᑦᑕᕆᐊᖃᕐᑐᑦ ᓯᒃᔭᒧᑦ ᖃᓂᓐᓂᐊᕐᐸᑕ 

ᓯᑐᐊᕙᑦᓕᐊᔪᒧᑦ ᓴᓇᔭᐅᒋᐊᖃᖏᓚᑦ.  

 

13) ᕼᐋᒻᓇᒃᑯᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ ᐸᕐᓇᐃᓂᕐᒧᑦ ᑲᑎᒪᖏᔨᓐᓂᒃ ᑕᐃᒫᒃ 

ᓈᒻᒪᑦᑎᐊᕋᓗᐊᕐᒪᖔᑕ ᐃᒡᓗᓕᒑᕐᔫᑉ ᓄᓇᓕᖕᒧᑦ ᐸᕐᓇᐅᑎᖓᑦ, ᑭᕙᓪᓕᖅ ᐊᕕᒃᑐᖅᓯᒪᓂᖓᑕ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᒃ ᐊᒻᒪᓗ ᓯᕗᓂᕐᒥ ᓄᓇᕗᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ.    

 

14) ᑐᖓᕕᖃᑦᑎᐊᖁᑉᓗᒋᑦ ᐃᒡᓗᑦ ᒪᓂᖃᒥ ᓯᑎᔪᒥᒋᐊᖃᕐᐳᑦ ᐃᓕᕐᓕᐸᑦᓕᐊᖏᓐᓂᕐᓴᐅᓂᐊᕐᒪᑕ, 

ᑐᖓᕕᒃᓴᑦᑕᐅᔪᒥ ᓴᓇᔭᐅᒋᐊᖃᕐᐳᑦ.  

 

15) ᕼᐊᓚᑯᑦ ᑲᑎᒪᖃᑎᖃᕆᐊᖃᕐᐳᑦ ᐅᖃᓚᖃᑎᒋᓗᒋᑦ ᓄᓇᕗᒥ ᒥᑦᑕᕐᕕᓕᕆᔨᑦ 

ᑕᒃᖠᒋᐊᕐᑕᐅᔪᓐᓇᕆᐊᒃᓴᖓᓂᒃ ᒥᑦᑕᕐᕕᒃ 500-ᓂᒃ ᐆᒃᑐᕋᐅᑎᓂᒃ. 

ᓇᓗᓇᐃᑯᑕᖅ 4 - ᓄᓇᐃᑦ ᐊᑐᕐᑕᐅᓂᖏᓐᓄᑦ ᐊᕿᓱᐃᔪᑎᑦ 

 

 

4.1 ᐃᒡᓗᕐᔪᐊᒃᓴᖃᕐᕕᒃ ᐃᓄᒃᓄᑦ 

 

 ᐃᓄᒃᓄᑦ ᐃᒡᓗᖃᕐᕕᒃᓴᑦ ᐊᕿᑕᐅᓯᒪᔪᑦ ᓯᕗᑦᓕᐅᔭᐅᒋᐊᖃᕐᐳᑦ ᐃᒡᓗᓕᐅᕐᕕᐅᓗᑎᒃ, ᐱᖃᑕᒍᑕᐅᖅ, 

ᐊᑐᕐᑕᐅᔪᓐᓇᕆᕗᑦ ᒥᑭᔪᓄᑦ ᑐᖓᕕᒋᔭᐅᓗᑎᒃ ᑲᑎᒪᔨᑦ ᑭᓯᐊᓂᒃ ᐊᖏᕐᐸᑕ. ᐱᖁᔭᖏᑦ ᑲᑎᒪᔨᑦ 

ᐊᕿᐅᒪᑎᑦᑎᒋᐊᖃᕐᒪᑕ ᐃᓄᒃᓄᑦ ᐃᒡᓗᖃᕐᕕᒃᓴᐅᔪᑦ ᐃᒡᓗᓕᐅᕐᕕᐅᖃᑦᑕᖅᓂᐊᕐᒪᑕ, 

ᐅᓗᕆᐊᓇᕐᑐᒦᖏᑦᓗᑎᒃ ᐊᒻᒪᓗ ᓯᓚᓕᕆᓄᑦ ᓇᔪᕈᒥᓇᕐᓗᓂ, ᐊᒻᒪᓗ ᐊᓯᖏᓐᓄᑦ ᐊᖏᓂᕐᓴᓄᑦ 

ᓴᓇᕕᐅᒋᐊᖃᖏᑦᓗᓂ.  ᐱᖁᔭᖏᑦ ᑲᑎᒪᔨᑦ ᐅᑯᐊᖑᕗᑦ: 

 

1) ᐃᓄᐃᑦ ᐃᒡᓗᒃᓴᖏᓐᓄᑦ ᐊᕿᑕᐅᓯᒪᔪᑦ ᐊᑐᕐᑕᐅᒋᐊᖃᕐᐳᑦ ᐊᑦᔨᒋᖏᑦᑐᓄᑦ 

ᐃᒡᓗᓕᐅᕐᕕᐅᓗᑎᒃ ᐃᓄᐃᑦ ᐃᒡᓗᒋᓂᐊᕐᑕᖏᓐᓄᑦ. ᐊᑐᕐᑕᐅᓂᖏᑦ ᐃᓄᒃᓄᑦ 

ᐃᔅᓗᒋᔭᐅᓗᑎᐅᓇᔭᕐᒪᑕ, ᐃᓄᖃᕐᕕᑦᓗ ᓴᓇᔭᐅᔪᓐᓴᕐᖢᑎᒃ, ᐃᓄᐃᑦ ᐃᑲᔪᕐᑕᐅᒋᐊᖃᕐᑐᑦ 

ᓴᓇᕕᖃᕈᓐᓴᕐᖢᑎᒃ, ᐅᕙᓗᓐᓂᑦ ᒥᑭᔪᑦ ᓯᓂᒃᑕᕐᕖᑦ.   

 

2) ᓯᕗᓂᕐᒥ ᐃᒡᓗᒃᓴᓂᒃ ᒪᑭᑎᑦᑎᓂᕐᒧᑦ ᓯᕗᓪᓕᐅᔾᔭᐅᓂᖃᕐᓂᐊᖅᑐᖅ ᑐᒃᓯᕋᖅᑕᐅᓯᒪᔪᒧᑦ 

ᓄᑖᖅ ᐃᓂᒃᓴᖓᓂᒃ ᓂᒋᖅᐸᓯᖕᒥ ᖃᐅᒻᒪᖅᑯᑎᓕᕆᕝᕕᐅᑉ ᐊᒻᒪ ᐅᐊᓕᓂᐅ ᓂᒡᒋᐅᑉᓗ 

ᐊᑯᓐᓂᖓᓂᒃ ᐃᒥᖅᑕᐅᓯᒪᔪᖅ ᐃᒥᖅᑕᕐᕕᐅᑉ. 

 

3) ᐃᓄᒃᓄᑦ ᐃᒡᓗᖃᕐᕕᒃᓴᐃᑦ ᐊᕿᑕᐅᓯᒪᒋᐊᖃᕐᐳᑦ ᑕᒪᓂ 6-ᖑᖃᑦᑕᖅᓗᑎᒃ 

ᐅᒃᑐᕋᕐᑕᐅᓯᒪᕙᒌᕐᑐᓂ ᑐᖓᕕᒃᓴᐃᑦ ᖃᖓᑐᐃᓐᓴᑯᑦ ᓴᓇᕕᐅᔪᓐᓇᕐᓗᑎᒃ.   

 

4) ᐃᓚᓕᐅᑎᓯᒪᔪᓐᓇᕐᑐᑦ ᖁᓚᓂ ᑎᑎᕋᕐᓯᒪᔪᓄᑦ, ᑲᑎᒪᔨᑦ ᕿᓂᕈᓐᓇᕐᐳᑦ ᑐᖓᕕᒃᓴᓂᒃ 

ᓄᑕᕐᓄᑦ ᐃᒡᓗᓕᐅᕐᕕᐅᔪᒃᓴᓂᒃ ᒪᓐᓇᒧᑦ ᐃᒡᓗᓕᐅᕐᕕᐅᔪᑉ ᐃᓚᖓᓂ. ᑲᑎᒪᔨᑦ 

ᐊᕿᓱᐃᖃᑎᖃᕐᓂᐊᕐᐳᑦ ᓄᓇᕗᒥ ᐃᒡᓗᓕᕆᔨᕐᔪᐊᑯᓐᓂᒃ ᓇᒥ ᐊᕿᑕᐅᓇᔭᕐᒪᑕ ᑕᒪᑯᐊᑦ 

ᒪᓐᓇᒧᑦ ᑐᖓᕕᓕᐅᕐᓯᒪᔪᑦ ᑲᑎᑕᐅᓇᔭᕐᓂᖏᑦ ᓄᑕᑦᓗ ᓄᑕᐅᖏᑦᑐᑦᓗ ᐃᓚᓕᐅᑎᓗᒋᑦ 

ᐃᒡᓗᓕᐅᕐᓂᕐᒧᑦ (ᐆᒃᑐᑎᒋᓗᒍ, ᐅᐃᒍᓕᕇᒃᑐᑦ ᒪᕐᕉᒃ, ᓯᑕᒪᐅᓕᕐᓯᒪᔪᑦ, 

ᑕᑦᓕᒪᐅᓕᕐᓯᒪᔪᑦᓗ,)  

 

 

4.2 ᓇᒻᒥᓂᖁᑎᓕᓐᓄᑦ/ᓄᓇᓕᓐᓄᑦ ᐊᑐᖅᑕᐅᓂᖓ 

 

ᓇᒻᒥᓂᖁᑎᓕᓐᓄᑦ/ᓄᓇᓕᓐᓄᑦ ᐊᑐᖅᑕᐅᔪᓐᓇᖅᑎᑕᐅᓂᖓ ᐱᔾᔪᑎᖃᖅᑐᖅ 

ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᓄᓇᓕᓐᓂᑦ ᑮᓇᐅᔭᖅᑎᒍᑦ ᒪᑭᒪᓇᓱᐊᕐᓂᕐᒧᑦ 

ᐱᓇᓱᐊᒐᖃᖅᑎᓄᑦ ᓈᒻᒪᑦᑐᒥᑦ ᓄᓇᖓ ᐅᐸᒐᓐᓂᖅᑑᖁᓪᓗᒍ ᐋᖅᑭᐅᒪᑎᑦᑎᓂᕐᒥᑦ ᐊᒻᒪ 

ᓇᒻᒥᓂᖁᑎᓕᓐᓄᑦ ᓄᓇᓕᓐᓄᓪᓗ ᐊᑐᕋᓐᓂᖅᓯᑎᑕᐅᓗᓂ, ᓴᓂᕐᕙᒃᑕᐅᒪᓗᓂ ᓴᑉᐳᔾᔭᐅᓯᒪᓂᖓᓄᑦ 

ᐊᒻᒪ ᐱᒻᒪᕆᐅᔪᑦ ᐃᓂᒋᔭᐅᔪᑦ ᑖᒃᑯᓄᖓ ᐱᓕᕆᕝᕕᖃᖅᑐᓄᑦ ᐊᒻᒪ ᐱᔨᑦᑎᕐᕕᓐᓄᑦ. ᐊᑐᐊᒐᑦ 

ᑲᑎᒪᔨᓄᑦ ᐃᒪᓐᓇᐃᑦᑐᑦ:   

1) ᓇᒻᒥᓂᖁᑎᓕᓐᓄᑦ/ᓄᓇᓕᓐᓄᓪᓗ ᐊᑐᖅᑕᐅᔪᓐᓇᖅᑎᑕᐅᓂᖏᑦ ᒪᑯᓄᖓ 

ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᑦ: 

i. ᓇᒻᒥᓂᖃᖅᑎᓄᑦ ᐊᑑᑎᖃᖅᑐᑦ ᒪᑯᐊ ᑐᔪᕐᒥᕖᑦ, ᓂᕆᔭᖅᑐᕐᕖᑦ, ᓂᐅᕕᕐᕖᑦ, ᐃᒻᒥᓐᓅᖓᔪᑦ ᐊᒻᒪ 

ᓇᒻᒥᓂᖁᑎᒋᔭᐅᔪᑦ, 

ᑎᑎᕋᕐᕖᓪᓗ; 

ii. ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᑦ ᐃᓅᖃᑎᒌᓐᓄᑦ, ᐃᓕᖅᑯᓯᕐᒧᑦ, ᐅᑉᐱᕐᓂᓕᕆᓂᕐᒧᑦ, ᐅᕙᓗ 

ᐃᓕᓐᓂᐊᕐᓂᕕᓐᓄᑦ. 

 

2) ᓇᒻᒥᓂᖃᖅᑎᓄᑦ ᐊᒻᒪ ᓄᓇᓕᓐᓂᑦ ᐱᓕᕆᕝᕕᖃᕐᓗᑎᑦ ᑐᑦᑕᕐᕕᐅᓂᐊᖅᑐᒥᑦ ᐃᓂᖃᕐᓗᑎᑦ 

ᐊᑦᑕᕐᓇᖅᑐᒦᑦᑐᖃᖁᓇᒍ ᐊᒻᒪ ᐃᓱᕐᕆᓇᖅᑑᖁᓪᓗᒍ ᐊᑐᖅᑕᐅᔪᓐᓇᕐᓂᖓ ᓄᓇᖃᖅᑎᐅᔪᓄᑦ. 

 

3) ᓄᓇᖃᖅᑎᐅᔪᓄᑦ ᐊᑐᖅᑕᐅᓂᖓ ᐃᓚᐃᓐᓇᖓᓐᓂᑦ ᐱᔪᓐᓇᖅᑎᑕᐅᓂᖃᖅᑐᖅ ᐃᓂᖃᖅᑎᑕᐅᑉᐸᑦ 

ᖁᓛᑦᑐᒥᑦ ᓇᒻᒥᓂᖃᕐᕕᐅᔪᒧᑦ ᐊᑐᖅᑕᐅᔪᒥᑦ.   

 

4) ᓇᒻᒥᓂᖁᑎᖃᒋᔭᐅᔪᓂᑦ ᐱᓕᕆᕝᕕᖃᖅᑐᓄᑦ ᐃᓂᖃᖅᑎᑕᐅᓂᐊᖅᑐᑦ ᐊᖅᑯᑎᒋᔭᐅᓂᖅᐸᕙᑦᑐᒥᑦ, 

ᐊᔪᕐᓇᖏᑦᑕᕌᖓᑦ, ᑖᒃᑯᐊ ᐊᑦᑕᕐᓇᖅᑐᒦᑦᑐᖃᖁᓇᒍ ᐊᒻᒪ ᐃᓱᕐᕆᓇᖅᑐᒦᓪᓗᑎᑦ ᓄᓇᖃᖅᑎᐅᔪᓄᑦ 

ᐊᑐᖅᑕᐅᔪᓐᓇᖅᑎᑕᐅᖁᓪᓗᒋᑦ.   

 

5) ᑐᒃᓯᕋᐅᑎᓕᐅᕐᓂᐊᖅᑐᑦ ᓇᒻᒥᓂᖃᖅᑎᓄᑦ ᓄᓇᒥᑦ ᐊᑐᖅᑕᐅᔪᓐᓇᖅᑐᒥᑦ ᓴᖅᑭᑎᑦᑎᖁᓪᓗᒋᑦ 

ᓯᐊᕐᕆᔮᕐᕕᐅᑉ ᐊᖅᑯᑎᖓᑕ ᐊᑭᑦᑎᐊᖓᓃᑦᑐᒥᑦ.   

 

6) ᕼᐋᒻᒪᓚᒃᑯᑦ ᓯᐊᕐᕆᔮᕐᕕᔅᓴᒥᑦ ᓄᑖᒥᑦ, ᐳᐃᔾᔪᕋᕐᕕᒻᒥᓪᓗ, ᒪᒃᑯᑦᑐᒃᑯᕕᒻᒥᓪᓗ Mission Warehouse 

ᓄᓇᖁᑎᖏᓐᓂᑦ.   

 

7) ᓄᓇᖃᕐᕕᑖᖑᔪᒪᔪᖅ ᐱᖓᓐᓇᖅᐸᐊᓃᑦᑐᖅ ᑕᕆᐅᕋᐅᑉ ᑖᓐᓇᓗ ᓴᓂᕐᕙᒃᑕᐅᓯᒪᓂᐊᖅᑐᖅ ᕼᐋᒻᒪᓚᒃᑯᑦ 

ᑎᑎᕋᕐᕕᔅᓴᖓᓐᓄᑦ ᓄᑖᕐᒧᑦ. 

 

 

4.3 ᒪᓂᕋᕐ ᓴᓇᕕᐅᖏᑦᑐᑦ  

 

 ᐃᒡᓗᑕᖃᕐᓂᐊᖏᑦᑐᖅ ᒪᓂᕋᖅ ᐃᓱᒪᒋᔭᐅᔪᖅ ᓴᐳᑦᔭᐅᓯᒪᓗᓂ ᓯᒃᔭᒃ, ᑕᕆᐅᓕᐊᕈᒪᔪᑦ 

ᐊᑉᖁᑎᖃᑦᑎᐊᖁᑉᓗᒋᑦ, ᐊᒻᒪᓗ ᓴᓂᕙᐅᒪᔪᖃᕐᓗᓂ ᐱᖑᐊᕐᕕᒃᓴᒥᒃ ᓯᓚᒥ ᐊᑐᕐᑕᐅᖃᑦᑕᖅᑐᒃᓴᒥᒃ 

ᐃᓄᐃᑦ ᐃᓕᖁᓯᑐᐊᖏᑦᑎᒍᑦ. ᐱᖁᔭᖏᑦ ᑲᑎᒪᔨᑦ ᐅᕙ:   

 

1) ᐃᒡᓗᑕᖃᖏᑦᑐᖅ ᓄᓇ ᐊᑐᕐᑕᐅᔪᓐᓇᕐᑐᖅ ᐊᕿᑕᐅᓯᒪᔪᓐᓇᕐᑐᖅ ᒥᖑᐃᕐᓯᕐᕕᐅᓗᓂ, 

ᐱᓱᔪᒃᕕᐅᖃᑦᑕᖅᓗᓂ, ᐃᓄᐃᑦ ᐱᖑᐊᕈᓯᖏᑦ ᐊᑐᕐᑕᐅᓗᑎᒃ ᐊᑐᕐᑕᐅᖃᑦᑕᖅᓗᓂ, 

ᓯᕐᓗᐊᓕᐅᕐᕕᐅᖃᑦᑕᖅᓗᓂᓗ ᐃᓄᒃᓄᑦ ᓯᒃᔭᒥ, ᐅᒥᐊᕐᓄᑦ ᐊᒧᓯᕕᐅᖃᑦᑕᖅᓗᓂ, 

ᓄᓇᓕᐅᑉ ᐃᓄᖏᓐᓄᑦ ᑐᓚᒃᑕᕐᕕᐅᓗᓂ ᐅᒥᐊᓄᑦ, ᐅᒥᐊᕐᔪᐊᕐᒧᑦᓗ 

ᓂᐅᕋᐃᕕᐅᖃᑦᑕᖅᓗᓂ ᐅᒥᐊᕐᔪᐊᑉᓗ ᐱᖁᑎᖏᓐᓄᑦ ᐊᑐᕐᑕᐅᖃᑦᑕᖅᓗᓂ. ᑕᑯᐊᑦ 

ᐃᓚᖏᑦ ᐊᑐᕐᑕᐅᖃᑦᑕᖅᑐᑦ ᐊᓯᔨᕐᓯᒪᖃᑦᑕᖅᓂᐊᕐᑐᑦ ᐃᓚᓐᓂᑯᑦ ᑲᑎᒪᔨᑦ 

ᐃᓱᒪᕐᓱᑎᒋᓂᐊᕐᒪᑦᔪᒃ.   

2) ᓯᓚᒥ ᐱᖑᐊᕐᕕᒃ ᐃᓕᔭᐅᓯᒪᒋᐊᖃᕐᐳᖅ 300 ᒥᑕ ᐅᖓᓯᒃᓂᖃᕐᓗᓂ ᐱᓱᒃᕕᐅᔪᓐᓴᕐᓗᓂ 

ᖃᓂᓚᓂᑦ ᐃᒡᓗᕐᔪᐊᓂᑦ. 

 

3) ᓇᒃᒥᓂᖃᕐᑐᑦ ᑕᒪᑐᒥᖓ ᓴᓇᕕᐅᕙᑦᓕᐊᔪᓂᒃ ᖃᓂᒋᔭᖓᓂᑦᑐᑦᓗ ᑕᒪᑯᐊᑦ 

ᓴᓗᒪᑎᑦᑎᐊᕆᐊᖃᕐᐸᖏᑦ ᐊᕿᐅᒪᑎᑦᑎᐊᕐᓗᒋᑦᓗ.   

 

4) ᐊᓯᐊᒍᑦ ᐊᕿᑕᐅᓯᒪᕙᒋᖏᑉᐸᑦ, ᑲᒥᓯᓇᐅᑉ ᓄᓇᖁᑎᖏᑦ ᑕᒪᕐᒥᑦ ᐊᕿᑕᐅᓯᒪᕗᑦ 100 

ᐅᒃᑐᕋᐅᑎᑦ ᐃᓯᒐᒃᓄᑦ ᓯᕕᑐᓂᖃᕐᓗᓂ ᑕᕆᐅᒥᑦ ᐅᓕᓐᓂᕐᒥᑦ ᓴᓇᕕᐅᑕᐃᓕᒋᐊᖃᕐᐳᖅ.   

 

 

4.4 ᓴᓇᕕᐅᔪᑦ 

 

ᓴᓇᕕᐅᔪᑦ ᐊᖏᔪᓄᑦ ᐊᕿᑕᐅᓯᒪᕗᑦ ᐊᒃᑐᐊᔪᓐᓇᕐᑐᑦ ᑕᒪᑯᐊᑦ ᐅᓗᕆᐊᓇᕈᓐᓇᕐᑐᑦᓘᓐᓃᑦ 

ᓴᓇᕕᐅᔪᑦ, ᓂᐱᑐᓗᐊᕐᑐᑦ, ᓯᐅᕋᕐᑕᐅᑎᑦ ᐃᖏᕋᔭᕐᓂᖏᑦ ᐊᒻᒪᓗ ᐅᓗᕆᐊᓇᕐᑐᑦ 

ᑐᖁᕐᑕᐅᓯᒪᖃᑦᑕᖅᑐᑦ. ᓴᓇᕕᐅᓂᐊᕐᑐᑦ ᐊᕿᑕᐅᓯᒪᒋᐊᖃᕐᐅᑦ ᐅᖓᓯᒃᓂᕐᓴᐅᓗᑎᒃ ᐃᒡᓗᓄᑦ.   

 

1) ᓴᓇᕕᐅᔪᑦ ᖃᐅᔨᒪᓐᓇᕐᑐᑦ ᐅᑯᐊᖑᔪᓐᓇᕐᒪᑕ ᓱᓇᓕᐅᕐᕕᐅᔪᓐᓇᕐᑐᑦ, ᐊᕿᓱᐃᕕᐅᔪᓐᓴᕐᑐᑦ, 

ᓯᕐᓗᐊᑦ ᐊᒻᒪᓗ ᐱᖁᑎᓄᑦ ᑐᖁᕐᕖᑦ. ᐊᑐᕐᑕᐅᔪᓐᓴᕐᒥᔪᑦ ᓄᓇᑯᕈᑕᐅᓯᕕᐅᓗᑎᒃ, ᐅᒪᖁᑎᓄᑦ, 

ᐊᒻᒪᓗ ᐅᖅᓱᐊᓗᖃᕐᕕᒃᓄᑦ.  

 

 

4.5 ᐃᖏᕋᔭᕐᑐᓕᕆᓂᕐᒧᑦ 

 

 ᐃᖏᕋᔭᕐᑐᓕᕆᓂᕐᒧᑦ ᐊᑐᕐᑕᐅᔪᑦ ᐊᕿᑕᐅᓯᒪᔪᑦ ᓴᐳᑦᔭᐅᓯᒪᖁᑉᓗᒋᑦ ᐅᓗᕆᐊᓇᕐᑐᑰᖁᖏᑦᖢᒋᑦᓗ 

ᐊᑐᕐᑕᐅᔪᑦ ᒥᑦᑕᕐᕕᒃᒥ ᑕᒪᑯᐊᑦ ᑐᕋᖓᔪᑦᓗ ᑲᓇᑕᒥ ᒥᑦᑕᕐᕕᓕᕆᔨᑦ ᓇᓚᐅᑎᖏᓐᓄᑦ ᐊᑐᕐᑕᐅᒧᑦ. 

ᑲᑎᒪᔨᑯᑦ ᐱᖁᔭᖏᑦ ᐅᕙ:   

 

1) ᐊᑐᕐᑕᐅᔪᑦ ᑕᒪᑯᐊᑦ ᐃᖏᕋᔭᕐᑐᓕᕆᓂᕐᒧᑦ ᐊᕿᑕᐅᓯᒪᔪᑦ ᓱᓇᑐᐃᓐᓴᐃᑦ ᑎᒃᒥᓱᒧᑦ 

ᐊᑐᕐᑕᐅᖃᑦᑕᖅᑐᑦ, ᐊᒃᔭᕐᑐᖅᓂᕐᒧᑦ  ᓴᓇᕕᐅᔪᓄᑦ ᐊᒻᒪᓗ ᑐᓴᐅᒪᑎᑦᑎᓂᕐᒧᑦ ᐊᑐᕐᑕᐅᔪᑦ. 

 

2) ᓴᓇᔭᐅᔭᑦᓕᐊᔪᑦ ᑕᒪᕐᒥᑦ ᑕᒪᑯᐊᑦ ᐊᒃᑐᐊᔪᑦ ᐃᒡᓗᓕᒑᕐᔪᑉ ᒥᑦᑕᕐᕕᐊᓂ ᐱᖁᔭᖃᕐᒪᑕ, 

ᑕᑯᒃᓴᐅᔪᑦ ᑎᑎᕋᕐᓯᒪᔪᑦ ᐊᑐᕆᐊᖃᕐᑐᓂ 3, ᐊᑐᕐᑕᐅᒋᐊᖃᕐᐳᑦ ᑕᑯᐊᑦ ᒪᓕᒐᓕᐅᕐᓯᒪᔪᑦ. 

ᓴᓇᔪᖃᕐᓂᐊᕐᐸᑦ ᑐᒃᓯᕋᐅᓯᐅᕆᐊᖃᕐᐳᑦ ᓄᓇᕗᒥ ᒥᑦᑕᕐᕕᓕᕆᔨᑯᓐᓄᑦ ᑐᕌᕐᑎᑕᐅᓗᑎᒃ 

ᕿᒥᕈᐊᕐᑕᐅᓂᐊᕐᒪᑕ ᐊᖏᑕᐅᓗᑎᒃᓗᓐᓂᑦ ᓴᓇᔭᐅᒋᐊᖃᕐᑐᑦ ᐊᒃᑐᐊᓂᐊᕐᓂᕐᐸᑕ 

ᒥᑦᑕᕐᕕᐅᑉ ᓄᓇᖁᑎᖏᓐᓄᑦ ᐊᒻᒪᓗ ᒥᑦᑕᕐᕕᐅᑉ ᐱᓕᕆᐊᖑᓂᖓᓄᑦ ᐊᒃᑐᐊᓇᔭᕐᓂᕐᐸᑕ 

ᖃᐅᔨᔭᐅᓯᒪᒋᐊᖃᕐᒪᑕ.   

 

3) ᓴᓇᔭᐅᓂᐊᕐᑐᑦ ᑕᒪᕐᒥᑦ ᐃᖏᕋᔭᕐᑐᓕᕆᓂᐅᑉ ᐃᓗᐊᓂᓐᓂᐊᕐᐸᑕ ᐅᖃᐅᔭᐅᓯᒪᒋᐊᖃᕐᒥᔪᑦ 

ᓇᓚᒃᑎᑯᑦ ᓇᓚᒃᑐᓕᕆᔨᐅᔪᑦ ᑕᒪᑯᐊᑦ ᒥᑦᑕᕐᕕᒃᒥ ᐊᖏᕆᐊᖃᕐᓂᐊᕐᒥᒃᒪᑕ 

ᓴᓇᔭᐅᓂᐊᓵᕐᑎᑦᓗᒍ.   

4.6 ᓄᓇ ᒪᓂᕋᖅ ᐊᒃᑐᕐᑕᐅᓯᒪᖏᑦᑐᖅ 

 

 ᓄᓇ ᒪᓂᕋᖅ ᐊᒃᑐᕐᑕᐅᓯᒪᖏᑦᑐᖅ ᓴᓇᕕᐅᓂᕐᒧᑦ ᑐᑭᖃᕐᑐᖅ ᐆᒃᑐᕋᕐᑕᐅᓯᒪᖏᑦᑐᖅ ᓄᓇ 

ᕼᐊᓚᑯᑦ ᓄᓇᖁᑎᖓᑕ ᐃᓗᐊᓂᑦᑐᖅ ᓴᓇᕕᐅᒋᐊᖃᖏᑦᑐᖅ ᓇᐸᕐᑐᐃᕕᐅᒋᐊᖃᖏᑦᑐᖅ 

ᓴᐳᑦᔭᐅᓯᒪᒋᐊᖃᕐᑐᖅ ᓄᓇᑉ ᑕᑯᕋᓐᓂᕐᓂᖓ ᓄᓇᑦᑕᐅᓂᖓ ᐃᓕᖁᓯᑐᖃᑯᑦ ᐊᑐᕐᑕᐅᖏᓐᓇᕐᓗᓂ 

-'ᓄᓇ' - ᐃᓕᖁᓯᑐᖁᕐᒧᑦ ᐊᑐᕐᑕᐅᓂᐊᕐᒪᑦ ᐱᖑᐊᕐᕕᐅᕙᒃᓗᓂ ᐳᓚᕋᕐᑐᓄᑦᓗ ᑕᑯᔭᒃᓴᐅᓗᓂ. 

ᑲᑎᒪᔨᑯᑦ ᐱᖁᔭᖏᑦ ᐅᕙ:    

 

1) ᓄᓇ ᐊᒃᑐᕐᑕᐅᓯᒪᖏᑦᑐᖅ ᑐᑭᖃᕐᑐᖅ ᑐᕋᖓᑎᑕᐅᔪᖅ ᐱᖁᓯᑐᖃᕐᑐᑦ ᐊᑐᕐᑕᐅᓗᓂ, 

ᐳᓚᕋᕐᑐᓕᕆᓂᕐᒧᑦ ᐊᒻᒪᓗ ᐱᖑᐊᕐᕕᐅᖃᑦᑕᖅᓗᓂ. ᕿᒧᒃᓯᕐᕕᐅᖃᑦᑕᖅᓗᓂ, 

ᐅᑯᓯᒃᓴᕐᑕᕐᕕᐅᖃᑦᑕᖅᓗᓂ, ᓂᐅᕈᑎᒃᓴᓄᑦ ᐊᖑᓇᓱᐊᕐᕕᐅᖃᑦᑕᖅᓗᓂ ᐊᒻᒪᓗ 

ᐱᕙᑦᓕᐊᑎᑦᑎᓂᕐᒧᑦ ᐊᑐᕐᑕᐅᖃᑕᖅᓗᓂ ᓄᓇᓕᐅᑉ ᐃᓄᖏᓐᓂᑦ.   

 

2) ᑲᑎᒪᔨᑯᑦ ᐊᕿᐅᒪᑎᑦᑎᓯᐊᕐᓂᐊᕐᐳᑦ ᓴᓇᕕᐅᓂᐊᕐᑐᑦ ᓂᕐᔪᑎᑦ 

ᓇᔪᕐᐸᒃᑕᖏᓐᓂᒋᐊᖃᖏᓚᑦ, ᓂᖅᔪᑎᑦ ᓂᕆᓂᐊᕐᕕᖏᓐᓂ ᐊᒻᒪᓗ 

ᐊᖑᓇᓱᐊᕐᕕᐅᔪᓂᒋᐊᖃᖏᓚᑦ ᐃᓄᐃᑦ ᐃᓕᖁᓯᑐᖃᖏᑦᑎᒍᑦ ᑭᓯᒥ ᐊᑐᕐᑕᐅᔪᓐᓴᕐᓗᑎᒃ 

ᖃᐅᔨᒪᔭᑐᖃᖏᑦᑎᒍᑦᓗ.   

 

3) ᑲᑎᒪᔩᑦ ᐱᓕᕆᖃᑎᖃᕐᓗᑎᒃ ᓄᓇᓕᖕᒥ ᐱᓕᕆᖃᑕᐅᔪᓂᒃ ᐊᒻᒪ ᐊᓯᖏᓪᓗ 

ᒐᕙᒪᒃᑯᓐᓂᙶᖅᑐᑦ ᐱᐅᓯᒋᐊᖅᑎᑦᑎᓂᕐᒥᒃ ᕼᐋᓐᑕᒃᑯᑦ ᐊᒻᒪ ᓯᑭᑑᒃᑯᑦ ᐊᖅᑯᑎᒃᓴᖏᓐᓂᒃ 

ᓄᓇᒧᑦ ᐊᒻᒪ ᑕᕆᐅᕐᒧᑦ ᑐᕌᖓᔪᓄᑦ ᑕᐃᒫᒃ ᒥᒃᖠᒋᐊᕈᑕᐅᓗᓂ ᐱᐅᙱᑦᑐᓄᑦ 

ᐊᒃᑐᖅᑕᐅᓂᕐᒧᑦ ᐃᖏᕐᕋᔾᔪᑎᓂᙶᖅᑐᓂᒃ ᓄᓇᒥ.  

 

 

4.7 ᐊᒃᑕᑰᕐᕕᒃ 

 

ᐊᒃᑕᑰᕐᕕᒃ  ᑐᑭᓕᐅᕐᓯᒪᕗᖅ ᐅᖃᐅᓯᖃᕐᑐᖅ ᒪᓐᓇ ᐊᒃᑕᕐᕕᐅᔪᒥᒃ ᐅᕙᓗᓐᓂᑦ ᐊᒃᑕᕐᕕᐅᓚᐅᕐᑐᒥᒃ 

ᐊᑐᕐᑕᐅᒋᐊᖃᕐᐳᖅ ᐱᓕᕆᕕᐅᖏᑦᑐᓂ. ᑲᑎᒪᔨᑯᑦ ᐱᖁᔭᖏᑦ ᐅᕙ:   

 

1) ᐊᒃᑕᕐᕕᒃ ᑐᑭᓕᐅᕐᓯᒪᕗᖅ ᓴᓇᕕᐅᒋᐊᖃᖏᓚᖅ ᑭᓯᐊᓂᒃᓕ ᓴᓇᕕᐅᔪᓐᓴᕐᐳᖅ 

ᓴᓕᒃᑕᐅᓂᐊᕈᓂᓘᓐᓃᑦ ᓄᓇᓗᓂᑦ ᓄᑕᖑᕐᑎᕐᑕᐅᓂᐊᕐᐸᑦ ᐊᒃᑕᕐᕕᐅᑉ ᓄᓇᖁᑎᖓ. 

 

2) ᕼᐊᓚᑯᑦ ᐊᔪᕐᑎᑦᑎᓂᐊᕐᐳᑦ ᐃᒡᓗᓕᐅᕐᕕᐅᔪᒪᒃᐸᑦ ᐊᒻᒪᓗ ᓂᕿᑕᖃᖁᔭᐅᖏᑦᓗᓂ 

ᖃᓂᒋᔭᖓᓂ ᓂᕿᓕᐅᖁᔭᐅᖏᑦᓗᑎᒃᓗ 450 ᒥᑕ ᑐᖓᓂ ᐊᒃᑕᕐᕕᐅᔪᑉ ᒪᓐᓇ 

ᐅᕙᓘᓐᓃᑦ ᐊᒃᑕᕐᕕᐅᓚᐅᕐᑐᑉ, ᒪᓕᒃᓗᒋᑦ ᐊᕿᑕᐅᓯᒪᔪᑦ ᓴᓗᒪᐃᑦᑐᓕᕆᓂᕐᒧᑦ ᒪᓕᒐᐃᑦ 

ᐊᓐᓂᐊᖃᕐᓇᖏᑦᑐᓕᕆᔨᑯᓐᓂᖔᕐᑐᑦ ᒪᓕᒐᑦ.  

 

3) ᕼᐊᓚᑯᑦ ᐊᕿᓯᒪᓂᐊᕐᐸᖓᑦ ᐊᒻᒪᓗ ᐊᒃᓕᒋᐊᕆᐊᖃᕆᐊᒃᓴᖓᓂᒃ ᓴᓗᒪᐃᑦᑐᒧᑦ 

ᖁᕕᕋᐃᕕᒃ ᐃᓱᒪᒃᓴᕐᓯᐅᕈᑎᒋᓗᒍ.  

4.8  ᐃᑦᑕᕐᓂᓴᐃᑦ ᓴᐳᔾᔭᐅᓯᒪᔪᑦ ᓄᓇᖓᑕ ᖄᖓ 

 

ᐃᑦᑕᕐᓂᓴᐃᑦ ᓴᐳᔾᔭᐅᓯᒪᔪᑦ ᓂᕈᐊᑕᐅᓯᒪᔪᑦ ᓴᑉᐳᒻᒥᑦᑎᔾᔪᑕᐅᔪᖅ ᑖᒃᑯᐊ ᐃᓂᒋᔭᖏᑦ 

ᓱᕋᑦᑎᖅᑕᐅᖁᓇᒋᑦ ᓇᓗᓇᐃᖅᑕᐅᓯᒪᔪᑦ ᐃᑦᑕᕐᓂᓴᐃᑦ, ᓴᐅᓂᑐᖃᕕᓂᕐᓂᑦ, ᐊᒻᒪ 

ᐃᓕᖅᑯᓯᑐᖃᕐᒧᑦ ᐊᑦᑐᐊᓂᖃᖅᑐᓂᑦ. ᐊᑐᐊᒐᑦ ᑲᑎᒪᔨᓄᑦ ᐃᒪᓐᓇᐃᑦᑐᑦ:  

 

1)  ᐃᑦᑕᓂᓴᐃᑦ ᓴᐳᔾᔭᐅᓯᒪᔪᑦ ᓄᓇᖓᑕ ᖄᖓ ᖃᓄᑐᐃᓐᓇᑦᑎᐊᖅ ᓴᓇᕕᐅᔾᔮᖏᑦᑐᖅ. 

